
AUTORITETI | MEDIAVE AUDIOVIZIVE

Miratuar me vendim té AMA nr. 76 daté 04.04.2016

RREGULLORE

PER TRANSMETIMIN PA SHPERBLIM TE INFORMACIONEVE, MESAZHEVE DHE
NJOFTIMEVE ME INTERES TE LARTE PER PUBLIKUN E GJERE

KREU |
DISPOZITA TE PERGJITHSHME

Neni 1
Qéllimi

1. Qéllimi i késaj Rregulloreje éshté qé té pércaktojé llojin dhe tipologjiné e
informacioneve, mesazheve dhe njoftimeve qé konsiderohen se paraqgesin interes
té larté pér publikun e gjeré, subjektet qé emetojné kété lloj informacioni si dhe
kushtet e transmetimit nga ana e ofruesve té shérbimit mediatik audio dhe
audioviziv.

2. Kjo rregullore pércakton té drejtat dhe detyrimet e OSHMA-ve né kuadér té
pérmbushjes sé detyrimit ligjor té transmetimit pa shpérblim té informacionit me
interes té larté, si dhe té gjithé paléve té interesuara né publikimin e mesazheve
té tilla.

Neni 2
Baza ligjore

1. Kjo rregullore éshté pérgatitur né bazé té nenit 34 té ligjit nr. 97/2013 “Pér
mediat audiovizive né Republikén e Shqgipérisé”.

2. Kjo rregullore mban parasysh edhe aktet nénligjore té institucioneve té tjera gé
lidhen me pércaktimin e ngjarjeve dhe situatave, prej té cilave lind
domosdoshméria e transmetimit té informacioneve, mesazheve dhe njoftimeve
g€ paraqgesin interes té larté pér publikun e gjeré.

Neni 3
Pérkufizimet

Termat e pérdorur né kété Rregullore do té kené té njéjtin kuptim si né ligjin nr.
97/2013 “Pér mediat audiovizive né Republikén e Shqipérisé” dhe direktivén e
Bashkimit Europian pér Shérbimet Mediatike Audiovizive (AVYMSD) 2010/13/EU.

Neni 4
Parimet e transmetimit té informacioneve pa shpérblim

Transmetimi pa shpérblim i informacioneve, mesazheve dhe njoftimeve me interes té
larté pér publikun e gjeré:
a) duhet té garantojé liriné e shprehjes dhe té drejtén e informimit;
b) duhet té respektojé rendin kushtetues, sovranitetin dhe integritetin
kombétar;
c) duhet té respektojé personalitetin, dinjitetin dhe té drejtat e lirité e tjera
themelore té njeriut;
d) nuk duhet té nxisin intolerancén ose té justifikojné dhunén;
e) duhet té respektojné té drejtén e barazizé dhe mosdiskriminimit;
f) nuk duhet té pérmbajné mesazhe té€ démshme, nxitje té krimit, dhunés fizike
apo urrejtjes;
g) nuk duhet té kené asnjé nuancé politike;
h) nuk duhet té pérdoren pér géllime politike.

KREU II
MESAZHET ME INTERES TE LARTE PER PUBLIKUN E GJERE

Neni 5
Informacionet, mesazhet dhe njoftimet me interes té larté pér publikun e gjeré

Informacionet, mesazhet dhe njoftimet me interes té larté pér publikun e gjeré té
cilat emetohen nga OSHMA-té pa shpérblim, konsiderohen ato pérmbaijtje té cilat
synojné té rrisin ndérgjegjésimin dhe informimin e qytetaréve, té ndryshojné
géndrimet dhe sjelljet e tyre né c¢éshtje me ndjeshméri sociale, si dhe qgé lidhen
drejtpérdrejté me mbrojtjen e shéndetit, fatkeqésité natyrore dhe njerézore, rendin
publik dhe siguriné kombétare. Kéto pérmbaijtje nuk krijojné né asnjé rast pérfitim
financiar pér institucionet né nivel lokal, rajonal dhe kombétar, té cilat jané porosités
té tyre.

Neni 6
Mesazhet e organeve té pushtetit géndror

Ofruesit e shérbimit mediatik audioviziv (OSHMA), jané té detyruar té transmetojné
pa shpérblim:

1. Njoftime dhe mesazhe té Presidentit té Republikés sé Shqipérisé, Késhillit té
Ministrave, Kuvendit té Shqipérisé, gé kané té béjné me siguriné kombétare,
pagen dhe integritetin e vendit.

2. Mesazhe, njoftime dhe informacione té Késhillit té Sigurisé Kombétare dhe
Ministrisé sé Mbrojtjes gé lidhen me mbrojtjien e vendit dhe jetés sé

popullsisé nga sulmet e mundshme terroriste dhe njoftime té tjera té
ngjashme me to.

3. Njoftime, komunikata dhe informacione té Ministrisé sé Punéve té Brendshme
gé kané té béjné me mbrojtjen e ruajtjen e rendit publik dhe siguriné e
popullsisé, garkullimin né rrugé té automjeteve, kufizimet e pérkohshme, pér
interes té larté publik, né plotésimin e nevojave jetike té popullsisé, si dhe né
rastet e pérballimit té fatkegésive natyrore, kur kéto mesazhe jané me interes
kombétar, ose pérfshijné zona dhe objekte té vecanta té konsideruara pasuri
kombétare.

4. Informacione, mesazhe, thirrje té Ministrisé sé Shéndetésis€, gé lidhen me
mbrojtjen e shéndetit té€ popullsisé né njé situaté té jashtézakonshme, pér
rastet e epidemive e sémundjeve ngjitése, gé pérhapen shpejt dhe pérbéjné
rrezik pér komunitetin, si dhe mesazhet gé lidhen me dhurimin vullnetar e
falas té gjakut.

5. Njoftime dhe mesazhe té Ministrisé sé Kulturés, Ministrisé sé Arsimit dhe
Sporteve, Ministrisé sé Mirégenies Sociale dhe Rinisg, si dhe Autoritetit té
Mediave Audiovizive qé kané pér synim paralajmérimin dhe sensibilizimin e
opinionit publik pér zhvillimin e ngjarjeve me interes té larté pér publikun e
gjeré.

Neni 7
Mesazhet e organeve té pushtetit vendor

Ofruesit e shérbimit mediatik audioviziv (OSHMA) gé ushtrojné veprimtari audiovizive
né zonat lokale, jané té detyruar té transmetojné pa shpérblim mesazhe ose njoftime
té shkurtra té organeve qeverisése té pushtetit vendor dhe té administratés
shtetérore vendore, té ngjashme me pikat 3, dhe 4 té nenit 6 té késaj Rregulloreje, si
dhe ato qgé lidhen me zhvillime e ngjarje té papritura gé cénojné rendin dhe siguriné e
gytetaréve né zona e rajone té ndryshme té vendit.

Neni 8
Mesazhe té tjera

Ofruesit e shérbimit mediatik audioviziv (OSHMA), jané té detyruar té transmetojné
pa shpérblim:

1. Njoftime e komunikata té organizmave ad hoc, té krijuara me vendim té
posacém té Késhillit té Ministrave, né rastet e pérballimit té€ fatkeqésive
natyrore, si térmete, pérmbytje, zjarre, thatésira, rréshqgitje toke, bllokim i
papritur i komunikacionit, kur kéto mesazhe jané me interes kombétar, ose
pérfshijné zona dhe objekte té vecanta té konsideruara pasuri kombétare.

2. Informacione, mesazhe e njoftime té organizatave té ndryshme jofitimprurése
pér ¢éshtje qé kané té béjné me mbrojtjen e shéndetit, vetém pas konfirmimit
té dhéné me shkrim nga AMA pér llojin e mesazhit.

KREU Il
KUSHTET E TRANSMETIMIT TE MESAZHEVE ME INTERES TE LARTE PER PUBLIKUN E
GJERE

Neni 9
Kushtet e pérgjithshme té transmetimit

1. Kohézgjatja e informacionit, mesazhit dhe njoftimit me interes té larté pér
publikun e gjeré nuk mund té jeté mé e gjaté se 90 sekonda.

2. Transmetimi i informacioneve, mesazheve dhe njoftimeve me interes té larté
pér publikun e gjeré duhet té béhet né fashat orare mé té ndjekura nga
shikuesit dhe dégjuesit.

3. Transmetimi i informacionit té sipércituar mund té béhet brenda apo jashté
edicioneve informative.

Neni 10
Pérjashtime

1. Né raste emergjente, kur pérmbajtja e informacioneve, mesazheve dhe
njoftimeve me interes té larté pér publikun e gjeré kérkon marrjen e masave
té menjéhershme, OSHMA-té duhet t'i transmetojné ato menjéheré, duke
ndérpreré programet né vijim.

2. Informacionet, mesazhet dhe njoftimet me interes té larté pér publikun e
gjeré mund té emetohen edhe pérmes titrave né ekran, kur pér kété kané
réné dakord porositési me OSHMA-né.

Neni 11
Té drejtat dhe detyrimet e OSHMA-ve né transmetimin e mesazheve me interes té
larté pér publikun e gjeré

1. OSHMA-té kané detyrimin gé t'i transmetojné pa shpérblim mesazhet me
interes té larté pér publikun e gjeré.

2. OSHMA-té nuk mbajné pérgjegjési pér pérmbajtjen e mesazheve té cituara
mé sipér, pérvec né rastet kur ato ndryshohen prej tyre pér géllime té
caktuara.

KREU IV
SANKSIONET

Neni 12
1. Shkelja e parashikimeve urdhéruese té késaj rregulloreje konsiderohet si
mosrespektim i kohés sé pércaktuar pér transmetim, sipas kushteve té
licencés dhe sanksionohet né bazé té ligjit Nr. 97/2013 “Pér mediat

audiovizive né Republikén e Shqipérisé”, neni 133/2 dhe akteve nénligjore té
miratuar nga AMA né dhe pér zbatim té tij.

2. AMA, né vendimin e saj, merr né konsideraté masén e mosrespektimit té
parashikimeve urdhéruese té késaj rregulloreje dhe kohézgjatjen e shkeljes sé
kryer.

KREU V
DISPOZITA TE FUNDIT

Neni 13
Publikimi

Kjo Rregullore, si dhe ¢do ndryshim i saj, publikohet né fagen zyrtare té AMA-s né
internet, pas miratimit té saj.

Neni 14
Hyrja né fuqi

Kjo Rregullore hyn né fuqi né datén e miratimit té saj nga AMA.

